
АТЫРАУ МҰНАЙ ӨҢДЕУ ЗАУЫТЫНЫҢ ҚАЛДЫҚТАРЫМЕН  
ТАБИҒИ ОРТАНЫҢ ЛАСТАНУ ЖАҒДАЙЫН БАҒАЛАУ

Қазақстан экономикасының жетекші салаларының бірі мұнай мен газды өндіру және өңдеу  
саласы болып табылады. Мұнай және мұнай өнімдерімен ластану адамның тіршілік ету ортасының 
қазіргі өзгеруіне, биосферадағы микроэлементтердің табиғи балансының бұзылуына алып 
келеді. Негізінен өнеркәсіптік кәсіпорындар заманауи қалдықсыз, экологиялық технологияларды 
қолдануды негізге алуда. Бұл кәсіпорындар ластаушы заттардың көздерінен табиғи ортаға зиянды 
шығарындыларды азайту үшін қанша қаражат салса да, жергілікті тұрғындардың денсаулығына 
теріс әсер ете отырып, табиғи ортаның барлық компоненттеріне әсер етеді және ластайды.

Мониторингтік зерттеулер көп жылдық мұнай өндіру және Атырау мұнай өңдеу зауытының, 
газ өңдеу зауытының қоршаған ортаға шығаратын зиянды заттар мен төгінділерінің жыл сайынғы 
ұлғаюы мұнай мен мұнай өнімдерінің, оның ішінде топырақтағы күкіртті қосылыстардың 
мөлшерінің айтарлықтай артуына, қала аймақтарындағы атмосфералық ауаның құрамындағы 
күкіртсутектің және күкірт диоксидінің деңгейінің артуына алып келеді. Ғылыми ізденістер 
негізінде Атырау қаласында орналасқан Атырау мұнай өңдеу зауытының іс-әрекетімен 
байланысты табиғи ортаның ластану деңгейіне назар аударылды. Жұмыстың нәтижелері осы 
аймақтың экологиялық жағдайын, халықтың денсаулығы мен әл-ауқатын жақсарту бағытында 
пайдаланыла алады. 

Түйін сөздер: ағынды сулар, булану,  күкіртсутек, ластану, мұнай қалдықтары, топырақ.

Assessment of natural environmental pollution  
with waste of Atyrau refinery

One of the leading sectors of the economy of Kazakhstan is oil production and refining. Pollution 
with oil and oil products can lead to modern changes in the human environment, disruption of the natu-
ral balance of micronutrients in the biosphere. An industrial enterprise, especially an enterprise of the 
first class of hazard, uses modern environmental technologies. No matter how much these companies 
invest in reducing emissions of pollutants into the environment, they affect and pollute all components 
of the environment, negatively affecting the health of the local population. Oil pollution can lead to 
significant changes in the ecological environment of a person. 

Atyrau region occupies a special place among the zones of ecological disaster in Kazakhstan. The 
ecological situation here is formed under the influence of natural and anthropogenic factors, the most 
important of which are the rise of the Caspian Sea and the rapid development of the oil and gas industry. 
A rise in sea level can lead to the death of plants in shallow water, as well as to the formation of zones of 
contamination with hydrogen sulfide as a result of the flooding of existing oil and gas fields, the territory 
of which is contaminated with oil products. 

Monitoring studies indicate that long-term oil production and an annual increase in emissions and 
discharges of the Atyrau Refinery, GPP into the environment has led to a significant increase in the level 
of oil and oil products, including hydrogen sulfide in the soil. The more oil and oil products in waste wa-
ter, and the more H2S. To determine the environmental assessment of the impact of oil pollution on the 
environment, the coastal soils were taken from the evaporation field of the Atyrau refinery wastewater. 
The results of the work can be used to improve the ecological state of the region, health and well-being 
of the population.

Атырау мұнай өңдеу зауытының қалдықтарымен табиғи ортаның ластану жағдайын бағалау

Oценка загрязнения природной среды отходами  
Атырауского НПЗ

Одна из ведущих отраслей экономики Казахстана – добыча и переработка нефти. 
Загрязнение нефтью и нефтепродуктами может привести к современным изменениям среды 
обитания человека, нарушению естественного баланса питательных микроэлементов в 
биосфере. Промышленное предприятие, особенно предприятие первого класса опасности, 
использует современные экологические технологии. Сколько бы эти компании ни вкладывали 
в сокращение выбросов загрязняющих веществ в окружающую среду, они влияют и загрязняют 
все компоненты окружающей среды, отрицательно сказываясь на здоровье местного населения. 
Нефтяные загрязнения могут привести к существенному изменению экологической среды 
обитания человека, нарушению природного баланса микроэлементов в биосфере. 

Мониторинговые исследования свидетельствуют о том, что многолетняя, нефтедобыча 
и ежегодное увеличение выбросов и сбросов АНПЗ, ГПЗ в окружающую среду привело к 
значительному повышению, уровня содержания нефти и нефтепродуктов, в том числе и 
сероводорода в почве. Чем больше в сточной воде нефти и нефтепродуктов, и тем больше H2S. 
Для определения экологической оценки влияния нефтяного загрязнения на окружающую среду 
в качестве объекта исследования были взяты прибрежные почвы в поле испарения сточных вод 
АНПЗ. Результаты работы могут быть использованы в направлении улучшения экологического 
состояния региона, здоровья и благополучия населения.

Ключевые слова: нефтяные отходы, сточные воды, почва, сероводород, загрязнение, 
испарение.

Кіріспе

Табиғат – бұл көптеген тепе-тең күйдегі 
байланыстардың біртұтас жүйесі болып табы-
лады. Осы байланыстардың бұзылуы табиғатта 
айқын көрініс тауып, энергия айналымының 
өзгерісіне алып келеді.	

Қоршаған ортаны ластаушылардың негізгі 
көзі болып мұнай газ саласының кәсіпорындары 
табылады. Сонымен қатар, мұнай және газ 
саласы бір орнында тоқтап қалмай жоғары 
қарқынмен даму үстінде. Мұнай мен газды 
өндіру, өңдеу  мен тұтынудың өсуіне  байланыс
ты жаңа кен орындары  игеріліп, жаңа зауыттар 
іске қосылып, мұнай және газ өнімдерінің ма-
гистральды тораптары арқылы тасымалдануы 
да өсуде. Жалпы мұнай газ саласының барлық 
кәсіпорындары дерлік қоршаған ортаның барлық 
құраушыларына кері әсерін тигізетіні белгілі.

Қазіргі кездегі Қазақстан экономикасының 
жетекші салаларының бірі мұнай өндіру және 
өңдеу  саласы екені сөзсіз. Қазақстан аумағында 
ірі халықаралық корпорациялардан кіші жеке 
компанияларға дейінгі барлық  мұнай мен газ 
ұйымдарының саны өте көп. Демек, олардан 
келетін зиянды шығарындыларының қоршаған 
ортаға тигізетін зиянды әсері де көп екені даусыз. 

Мемлекет тарапынан экологиялық қадаға
ланатын бірінші қауіптілік класына жататын 

өнеркәсіптік кәсіпорындар заманауи қалдық
сыз технологияларды қолданады. Бұндай кәсіп
орындарда ластаушы заттардың көздерінен 
табиғи ортаға зиянды шығарындыларды азайту 
мақсатында едәуір қаражат бөлінсе де, жергілікті 
тұрғындардың денсаулығына теріс әсер етіп, 
табиғи ортаны ластайды [1].

Осындай аумақтардың бірі – Атырау облы
сы, Қазақстанның экологиялық апаттық аймақ
тары арасында ерекше орын алады. Бұл өңірдің 
экологиялық жағдайы табиғи және антропоген
дік факторлардың әсерінен қалыптасқан, олар
дың ішіндегі ең маңыздылары Каспий теңізі 
деңгейінің көтерілуі және мұнай-газ кешенінің 
қарқынды дамуы болып отыр [2]. Теңіз дең
гейінің көтерілуі мұнай өнімдерімен ластанған 
қолданыстағы мұнай және газ кен орындарын 
су басу нәтижесінде зиянды шығарындылардың 
таралуын арттырып, жаңа экологиялық аймақ
тардың пайда болуына әкелуі мүмкін.

Мұнай мен газ өндірудің ұлғаюы, алынатын 
шикізаттың құрамындағы жоғары агрессивті 
қосылыстардың атмосфера, жер үсті және жер 
асты суларына тарала отырып, топырақ пен 
өсімдік жамылғысының қарқынды ластану 
процестеріне әсер етеді.

Атырау облысы аймағында мұнай өндіру 
және өңдеу кәсіпшіліктерін пайдалану бары-
сында атмосфераға қатты бөлшектер, күкіртті 

ангидрит, көміртек тотығы, азот оксиді және 
көмірсутектер бөлінеді [3]. Атырау қаласындағы 
экологиялық жағдай қауіптіліктің екінші кла-
сына жататын меркаптандар буымен қаланың 
ауа бассейнінің ластануына байланысты күрт 
шиеленісе түсті. Қаланы ластаушылардың тағы 
бір маңызды көзі –автокөліктен шығатын түтін 
газдары болып отыр [4].

Атырау қаласының ауасы мен топырағында 
ауылдық жерлерде кездеспейтін ластаушы 
қоспалар, ауыр металлдар көп. Көшелер қиылысы 
мен биік ғимаратты  құрылыстардың, әсіресе қала 
орталығындағы түнгі радиациялық салқындау 
процесі кезінде қалалық ауаның жоғарғы қабаты 
жылы болады, яғни температуралық инверсия 
қалыптасады. Бұл қала орталығында жылудың 
жиналуына ықпал етеді. Инверсия кезінде қала 
үстінде күмбез тәрізді бұлтты жабын пайда бола-
ды. Бұл тұман адам ағзасына кері әсерін тигізіп, 
әртүрлі аурулар тудырады [5].

Мұнай өндіру кезінде мұнаймен бірге әртүрлі 
құрамды ілеспегаздар мен пласттық судың көп 
мөлшері өндіріледі және оларды қабатқа қайта 
айдау арқылы жер асты суларын ластауы мүмкін. 
Мұнай мен мұнай өнімдерінің бір бөлігі, теңіз 
жағалауындағы мұнай ұңғымаларын пайдалану 
және оларды су басу, әртүрлі кәсіпорындардың 
ағынды суларымен тасымалдау кезінде жер асты 
және жер үсті суларына түсіп ластайды.

Теңіз газ өңдеу кешенінде  ілеспе газдар 
факельде жағылып жіберіледі, бұл өз кезегінде 
аймақтың ауа бассейнінің ластануын тудыра-
ды. Сонымен қатар, осы аймақта ашық ауада 3,7 
млн. тоннадан астам кесек күкірт сақталуда [6].

Техногендік зиянды шығарындылардың 
кеңістікте таралуының негізгі факторлары ауа-
райы жағдайлары: желдің бағыты мен жыл
дамдығы, ауа температурасы, жауын-шашын, 
ауаның салыстырмалы ылғалдылығы және т.б. 
топырақ бетінде тұндырылған газ-шаң шығарын
дылары болып табылады.

Мұнай өндіру аудандарында жер астына 
мұнай шығарындылары мен бұрғылау ерітін
ділері құйылады. Барлық кен орындарының 
топырақтарында ауыр металл қорғасынның 
мөлшері 60 мг/кг құрайды және бұл мөлшер 
шекті концентрациядан 2 есе артық мөлшерде 
болып отыр. Топырақта ауыр металдардың 
жиналуы негізінен атмосфераға шаң, түтін, 
аэрозольдардың техногендік шығарындылары 
арқылы жүреді. Бұл шаңдар ыдырамайтындықтан 
өсімдіктерде ауыр металл болып (мыс, мырыш, 
кобальт, қорғасын, кадмий) жиналады да, одан 

әрі тізбек арқылы жан-жануарлар мен адам 
ағзасына таралып улайды. 

Табиғи ресурстарды, соның ішінде мұнай-
газ өндірісін тиімсіз пайдалану нәтижесінде 
топырақтың ауыр металдармен ластануы туын-
дайды. Мұнай және газ ұңғымаларында өндіру, 
мұнайды магистральдық құбыржолдары арқылы 
тасымалдау, мұнайды жинау және өңдеуге дай-
ындау, мұнайды қайта өңдеу және сақтау, ағызу-
құю операциялары мұнай өндіру кезінде био-
сфераны ластаудың негізгі көздері болып табы-
лады [7].

Топырақтағы мұнай мен мұнай өнімдері 
актиномицеттердің, азоттаушы, олигонитро
фильді, нитрлеуші, целлюлоза бұзатын бакте
риялардың тіршілігін бәсеңдетеді, диатомды 
және сары-жасыл балдырлардағы азот пен 
фосфордың құрамы төмендейді, нитраттар 
жоғалады, ал  мұның барлығы топырақтың 
құнарлы құндылығына әсер етеді, дәнді дақыл
дардың түйнектеуін төмендетіп немесе мүлдем 
түйнектемейтін жағдайға душар етеді. Осы-
лайша топыраққа түскен мұнай мен мұнай 
өнімдері, оның құрылымын кең ауқымда 
өзгертіп, қайтымсыз болып табылатын әртүрлі 
физикалық, химиялық және микробиологиялық 
өзгертулерге ұшыратады.

Табиғат қорғау мәселелері кез келген қызмет 
түрлерінде,  соның ішінде мұнай мен газды 
өндіру, металлургия, энергетика сияқты табиғи 
ресурстарды қамтитын жұмыстармен қатар 
жүреді. Сондықтан да соңғы жылдары өндірісті 
экологизациялаудың қазіргі тенденциялары
мен толықтай ақталған мұнай компаниясы қыз
метінің экологиялық құраушыларына, қалдық
сыз технологиялар мен рициклингке ерекше 
көңіл бөлінуде. 

Қоршаған ортаны ластану  проблемаларының 
пайда болуы табиғатты қорғау шаралары мен 
технологиясын жасауға ықпал жасады. Соның 
ішінде мұнайдың ілеспе газының негізгі бөлігін 
факелде жағып,  атмосфераның ластануын бол-
дырмау мақсатында жинау және өңдеу бойын-
ша қуатты кеңейту технологиялары кеңінен 
қарастырылуда. Сонымен қатар,  қоршаған 
ортаға әсерін төмендету бойынша табиғатты 
қорғау шаралары мен ұсыныстарына, өндірістік 
экологиялық мониторинг ұйымдастыруға көп 
көңіл бөлген жөн.

Экологиялық мониторинг (ЭМ) – бақылана
тын территориялардың санитарлық-экологиялық 
жәй-күйін бағалаудың қолданыстағы құралы 
және де техогенді факторлардың әсеріне ұшы

райтын табиғи үрдістердің бағытының мүм
кін болатын өзгерісін болжау. Ол мұнай кәсіп
шілігінде жұмыс жасайтын азаматтардың 
экологиялық қауіпсіздігін қамтамасыз ету мен 
қоршаған табиғи орта қолайлы жәй-күйін ұстап 
тұру үшін жақсарту үшін басқару шешімдерін 
негіздеуге қажет.

Зерттеу материалдары мен әдістері

Мұнай шығарындыларының қоршаған ортаға 
тигізген әсерін экологиялық бағалауды анықтау 
үшін зерттеу объектісі ретінде АМӨЗ ағынды 
суларының булану алаңдарындағы  жағалаулық 
топырағы қарастырылады. 

Атырау мұнай өңдеу зауыты Атырау қаласы
ның оңтүстік-шығыс шетінде орналасқан.  Зерт-
теу материалдары зауыттан солтүстік-шығысқа 
қарай 3 км жерде АМӨЗ ағынды суларын 
ағызуға арналған буландырғыш тоғаннан алы-
нып зерттелген. 

Ластанудың көзі ретінде таңдалған АМӨЗ 
негізінен отындық профилдегі, сонымен қатар,  
органикалық синтез өндірісі үшін отын алу 
мақсатындағы мұнай өнімдері мен шикізат 
өндірісіне есептелген [8, 19].

Мұнай мен мұнай өнімдерін, күкіртті 
сутекті топырақтар мен ағынды суларда 
анықтаудың гравиметриялық әдісі

Топырақ сынамалары көктем және күз 
мезгілдерінде әртүрлі қашықтықта (5-12 м) және 
0-25 см тереңдікте таңдалды.

Топырақ сынамаларындағы  күкіртсутек 
(Н2Ѕ) құрамына талдау А.Н. Хасина және  
П.П. Дикун ұсынған әдіспен жүргізіледі. 

100 г топырақ конустық колбаға салы-
нып, 200 мл дистилденген су құйылады, колба 
тығынмен жабылып, 3 минут шайқалады, содан 
кейін ерітінді бүктелген сүзгі арқылы сүзіледі. 
Конустық колбаға 100 мл сүзінді қосылады, 
бірнеше тамшы Н2SО4 қосылады, 1 мл 10% КI 
ерітіндісі құйылады, шайқалып, 0,01М КМПO4 
бюреткадан құйылады, артық йод К2CrОз 
ерітіндісімен титрленеді, титрлеудің соңына 
1% крахмал ерітіндісінің бірнеше тамшысы 
қосылады.

Мұнай мен мұнай өнімдерінің құрамына 
топырақ сынамаларын талдау гравиметриялық 
әдіспен жүргізілді.

Топырақтағы мұнай өнімдерін зерттеу үшін 
салмағы 1 кг топырақ үлгілері алынып, олар 1-1,5  
апта бойы бөлме температурасында кептірілді 

де, 1 мм ұяшықтары бар електен өткізіліп, май-
даланады. 

Өлшенді  200 мл колбаға салынып, хлоро-
форммен дымқыл күйге келтірілді.

Алынған экстрактты тазарту үшін штативке 
бекітілген колонка дайындалды. Колонканың 
іші тамшылы әдіспен гексанмен ылғалдандыры
лады. Гександы буландыру арқылы толығымен 
арылтып болған соң, стақан өлшенеді. 

Ағынды сулардағы мұнай мен мұнай өнім
дерінің құрамын анықтау үшін экстракциялау, 
яғни еріткіштер арқылы қажетті немесе қажетсіз 
компаненттерге еріту арқылы бөліп алу әдісі 
қолданылды.

Сынамаларды алу құрғақ ауа райында 
өткізілді және тікелей бөтелкелерге алынды. 
Жалпы көлемі 5 литр болып келетін сынаманың 
2,5 литрі  суық көзден, 2,5 литрі ал ыстық көзден 
алынады.

Көлемі 1000 мл сынамаға бөлгіш ворон-
ка арқылы, тығыздығы 1.19 г/см3 0,4 мл тұз 
қышқылы қосылып, 20 мл еріткіш экстрагент 
гексан құйылады. Қосылған экстракт 1 г өткір 
натрий сульфатын қосып, су ваннасында бу-
ландыру арқылы сусыздандырады. Ал қалдық  
сорбенті бар колонкаға құйылады.

Қақпағы бар бюкс өлшеп алынып, сорғыш 
шкафына қақпағын шешіп, кептіріледі. Бюкс  
массасы өзгертуді тоқтатқан кезде булану мен 
өлшеу аяқталады [9].

Зерттеу нәтижелері мен тұжырымы
Зерттеу нәтижесінде АМӨЗ жағалау ма

ңы топырақ үлгілеріндегі мұнай мен мұнай 
өнімдерінің мөлшері анықталды. Әртүрлі қа
шықтықтағы пункттерде жағалау аймақта
рының топырақ үлгілеріндегі мұнай мен мұ
най өнімдерінің таралу мөлшері 1-суретте 
көрсетілген.

АМӨЗ-де өңделетін Теңіз кен орнының 
мұнайы күкіртті қосылыстардың көп болуымен 
ерекшеленеді (25-27%),  cондықтан адам ағзасын 
уландыру қауіпін төндіреді.

Зерттеу негізінде алынған объекті мұнай 
өндіруші аумаққа жатпайтын Атырау қаласынан 
80-90 км қашықтықта орналасқан Бейбарыс кенті 
маңы болып табылады.  Дегенмен, ағынды сулар 
арқылы таралған зиянды қосылыстар объект 
аумағының жағалауларынан да табылуда. АМӨЗ 
ағынды су жағалау топырақтарындағы мұнай 
мен  мұнай өнімдерінің және күкіртсутегінің 
құрамына жүргізілген зерттеулер нәтижесі 
1-кестеде көрсетілген [10, 15].

Т.С. Кайненова және т.б. 

1-сурет – АМӨЗ жағалау маңы топырақ үлгілеріндегі мұнай мен мұнай өнімдерінің мөлшері

1-кесте – АМӨЗ ағынды су жағалауларындағы топырақ құрамына талдау

Үлгіні алу орны Топырақтағы мұнай мен мұнай 
өнімдерінің мөлшері, мг/кг

Топырақтағы күкіртті қосылыстардың  
мөлшері, мг/кг

Бақылау 1,5 2,2
1 пункт,  5 метр 48 9,1
2 пункт,  10 метр 29,5 7,9
3 пункт,  15 метр 7 6,2

Атырау мұнай өңдеу зауытындағы сарқынды 
сулардың жағалаудағы топырақтарында 
жүргізілген зерттеулер күкіртті қосылыстардың 
мөлшері 5 метр (5,5 мг/кг) қашықтықта көп 
болып шықты. Зерттеу пунктінде алынған 
нәтиже әртүрлі қашықтықта тараған топырақ 
құрамындағы күкіртті қосылыстардың мөлшері 
2-суретте қарастырылған.

Осылайша, алынған нәтижелер бойынша 
мұнай өндіру және АМӨЗ-дің қоршаған ортаға 
тасталған зиянды қалдықтары мен төгінділерінің 
жылдар бойы жиналуы мұнай мен мұнай 
өнімдерінің, оның ішінде топырақтағы күкіртті 
қосылыстар деңгейінің айтарлықтай артуына 
алып келіп, биосфераны орны толмастай 
өзгерістерге ұшыратты [11, 20]. 

Бұл әсерді үлгі ретінде алынған судың 
лайлығынан-ақ байқауға болады. Ағынды суда 
мұнай мен мұнай өнімдерінің мөлшері неғұрлым 
көп, факельде жағылатын қышқылды газдың 
түтін өнімдері неғұрлым концентрлі болса, 
күкіртті қосылыстардың мөлшері де соғұрлым 

көп болып, тотығып суды лайландыруға 
ұшырататыны білгілі. 

Атмосферадағы өзара айналым үрдісінің ық
палынан күкіртті қосылыстар күкiрт диоксидіне 
айналады. Бұл қосылыс атмосферада газға қа
рағанда бiрнеше есе көп сақталатын күкiрт 
қышқылы мен аммонийдiң күкiрт қышқылды 
аэрозольдерiнiң жиналуына ықпал жасайды. Осы 
аэрозольдердiң шаңды ластағыштармен қосы
лып, атмосфераның ластану қаупiн айтарлықтай 
күшейтедi. Күкiрт диоксидi сульфатқа дейiн 
тотығады да, тұман және бұлттан жаңбырмен 
бiрге түсiп, тiрi организмдердi улауы мүмкiн. 
Осылайша ең үлкен зиян құрамында күкiрті 
бар мұнай газын факельде жаққанда келедi. 
Сондықтан да күкiртті құрамды газдарды 
жою және тазартудың жетілдірілген тәсілін 
ендіру, күкіртті тазартудың прогрессивтi 
технологиялық процесi мен аппаратурасы 
қондырғысын жасау – қоршаған ортаның 
ластануын болдырмауда ықпалды шаралардың 
бiрi болып табылады. 

2-сурет – АМӨЗ ағынды су жағалауындағы топырақ құрамы 

Айналамызды қоршаған табиғи ортаның са-
пасы – технологиялық талап пен адам қажетіне 
оның сипаттамасының сәйкестік дәрежесі деп 
түсіндіріледі. Барлық табиғат қорғау шара
ларының негізіне қоршаған табиғи орта сапасын 
бақылау, мониторингтеу, нормалау жатады. Бұл 
шараға сәйкес қоршаған табиғи ортаға адамның 
шекті рұқсат етілген әсерінің нормативін 
анықтауды талап етеді.

Табиғат қорғау заңдарына сәйкес эколо
гиялық нормативті сақтау, яғни табиғи орта са-
пасын анықтайтын нормативтер:

-	 халықтың экологиялық қауіпсіздігін қам
тамасыз ету;

-	 адам, өсімдік пен жануарлардың гене
тикалық қорын сақтау; 

-	 тұрақты даму жағдайында қайта өндіру 
мен тиімді пайдалануға мүмкіндік береді.

Қоршаған табиғи ортаның сапасы жоғарылату 
үшін, экологиялық нормативтің табалдырық шегін 
неғұрлым азайту қажет. Бірақ ең жоғары сапа 
сәйкесінше үлкен шығынды, тиімді технология мен 
бақылаудың сезімталдығы жоғары құралды талап 
етеді. Сондықтан да қоршаған табиғи орта сапасы 
қоғамның даму деңгейімен қатар өрбіп келеді.

Нормалаудың негізгі мақсаты атмосфераға 
зиянды заттардың мөлшерін мемлекет тарапы-
нан реттеу, атмосфераға тасталатын ластаушы 
заттардың көлемі мен уыттылығын төмендетуге 
кәсіпорындарды ұмтылдыру және нысанның 
орналасқан ауданында атмосфералық ауаның 
сапасын нормативті деңгейде ұстап тұру үшін 
жағдай жасау болып табылады.

Зерттеулер негізінде мұнай өңдеу зауытының 
әсері бойынша Атырау ауа сапасы мониторингі 
станциясының деректеріне сай атмосфералық 
ауаның ластану жай-күйі бақыланды (2-кесте). 
Бақылау барысында Атырау қаласында 
атмосфералық ауаның 85 жоғары ластану және 
15 өте жоғары ластану жағдайлары тіркелді.  
Атмосфералық ауада көміртегі оксидінің, азот 
оксиді мен диоксидінің, күкірт диоксидінің, 
күкіртті сутегінің орташа және максималды 
мөлшерлері анықталды [12, 17].

Өндірістік және техногендік апаттар мұнай 
мен мұнай өнімдерінің қоршаған ортаға – мұхит 
суларына, топыраққа, ауаға таралу деңгейін 
бірден арттырып, нәтижесінде тірі ағзалар үшін 
апаттық жағдайлар туындатады.

Мұнай мен газбен ластану адамның, 
қоршаған ортасының өзгеруіне, биосферадағы 
микроэлементтердің табиғи балансының 
бұзылуына әкелуі мүмкін.

Мұнай түскен кезде топырақ бөлшектері 
агрегатталады, оның кеуектілігі мен тығыздығы 
бұзылады, бұл аэрацияның, топырақтың темпе
ратурасы мен су режимінің өзгеруіне әкеледі. 
Сәйкесінше топырақтың ферментативті бел
сенділігі төмендейді, ал ол өз кезегінде мик
роорганизмдердің белсенділігіне кері әсер етеді.

Сонымен қатар, ластанудың қосымша 
себептері көліктің жану өнімдері, мұнай, газ  
құбырларының жарылуы, зауыт жабдықтарының 
және мұнай мен газды сақтауға арналған 
ыдыстардың герметикалығының бұзылуы болып 
табылады. 

2-кесте – АМӨЗ ауа сапасы мониторингі станциясының деректері бойынша атмосфералық ауаның ластану жай-күйі

Заттардың шекті рұқсат 
етілген концентрациясы 

шоғырлары (ШРК)

Елді-мекен 
ауасындағы ластаушы

ШРК мәні, мг/м3

Орташа ШРК мәні, 
мг/м3

Максималды ШРК мәні, 
мг/м3

Қауіптілік 
класы

Көміртегі оксиді (CO) 3 0,4- 0,9 2.1- 3.3 4
Азот оксиді (NO) 0,06 0,004- 0,01 0,02-0,09 3

Азот диоксиді (NO2) 0,04 0,01-0,02 0,05-0, 08 2
Күкірт диоксиді (SO2) 0,05 0,004-0,021 0,041-0,393 3
Күкіртті сутегі (H2S) 0,008 0,003- 0,013 0,018- 0,410 2

Қала шетінде, әсіресе оның өнеркәсіптік 
аймақтарында антропогендік әрекет нәтижесі 
ретінде рекультивацияны талап ететін тозған 
алаңдар бар. Бұл жерлердегі деградация – өсімдік 
жамылғысынан айырылған сортаңдардың жедел 
дамуымен, әртүрлі өндірістік қалдықтармен, 
соның ішінде мұнай өнімдерімен ластанған 
жерлердің болуымен, топырақтың ұсақ 
ойықтарының батпақтануымен және жер бетінің 
басқа да зақымдалуымен айқындалады.

Қорытынды

Атырау мұнай өңдеу зауытының алқаптары 
мұнаймен және мұнай өнімдерімен ластанған. 
Атырау ағынды суларының жағалаудағы топы
рақтарындағы мұнай мен мұнай өнімдерінің 
мөлшері жоғарғы көрсеткішке 48 мг/кг ие екені 
анықталды. АМӨЗ-дің ағынды суларының то
пырағы мұнаймен және мұнай өнімдерімен, оның 
ішінде күкіртті қосылыстармен ластанған және 
де күкіртті  қосылыстардың концентрациясының 
өсу үрдісі жыл өткен сайын артып келеді. Атап 
айтқанда, оның құрамы шекті рұқсат етілген кон-
центрациядан 11,25-23 есе артық және бақылау 
мәндерінен 1,9-4 есе артық екені анықталды [13, 
18].

Деректерді зерделеу, салыстыра отырып тал-
дау  және Атырау МӨЗ қоршаған ортасының 

жай-күйін зерттеу оның топырақтағы күкіртті 
қосылыстардың мөлшерінің ағынды су жаға
лауына жақын жерлерде ерекше артуын  
(9,1 мг/кг), бұл зерттелетін аймақта канцероген
дердің, мутагендер мен токсиканттардың бо-
луын тұрақты бақылау қажеттілігін растайды. 
Техногендік факторлардың қоршаған ортаға 
үдемелі әсері егжей-тегжейлі экологиялық тал-
дауды талап етеді. 

Сондықтан Атырау қаласы төңірегіндегі 
АМӨЗ топырағының жағалау аймақтарында 
қоршаған ортаның мұнаймен, мұнай өнімдерімен 
және күкіртті қосылыстармен ластану дәрежесін 
бағалау мақсатында зерттеу жүргізілді.

Сонымен қатар, Атырау қаласында орналас
қан «Перестака» автоматты бақылау бекетінің 
мәліметі бойынша күкіртті сутегі бойынша ат
мосфералық ауаның жоғары ластану жағдайла
рының 3 рет тіркелгенін де атап өтуге болады 
[6]. 

Атырау өңірінің ерекше экологиялық қауіп
тілігін ескере отырып, мұндай зерттеулер антро
погендік стресс жағдайындағы табиғи кешен
дердің, биосфераның жай-күйін бағалау үшін 
ғана емес, сондай-ақ осы аумақтарда тұратын 
адамдар үшін орта факторларының мутагендік, 
канцерогендік және уытты қауіптілігін болжау 
үшін, мұндай өзгерістерді болдырмаудың алдын 
алу үшін де қажет болып отыр [14].

